
Shri Pamchamukha Hanumat Hridayam

ஶ்ரீபஞ்சமுக²ஹநுமத் ஹ்ரு’த³யம்

॥ ஶ்ரீக³ணேஶாய நம:॥
॥ஶ்ரீஸீதாராமசந்த்³ராப்⁴யாம் நம:॥
ௐ அஸ்ய ஶ்ரீபஞ்சவக்த்ர ஹநுமத் ஹ்ரு’த³யஸ்தோத்ரமந்த்ரஸ்ய
ப⁴க³வாந் ஶ்ரீராமசந்த்³ர ரு’ஷி: ।
அநுஷ்டுப் ச²ந்த:³ ।
ஶ்ரீபஞ்சவக்த்ர ஹநுமாந் தே³வதா । ௐ பீ³ஜம் ।
ருத்³ரமூர்தயே இதி ஶக்தி: ।ஸ்வாஹா கீலகம் ।
ஶ்ரீபஞ்சவக்த்ர ஹநுமத்³தே³வதா ப்ரஸாத³ஸித்³த்⁴யர்தே² ஜபே விநியோக:³ ।
இதி ரு’ஷ்யாதி³ ந்யாஸ:॥
ௐ ஹ்ராம் அஞ்ஜநாஸுதாய அங்கு³ஷ்டா²ப்⁴யாம் நம: ।
ௐ ஹ்ரீம் ருத்³ரமூர்தயே தர்ஜநீப்⁴யாம் நம: ।
ௐ ஹ்ரூம் வாயுபுத்ராய மத்⁴யமாப்⁴யாம் நம: ।
ௐ ஹ்ரைம் அக்³நிக³ர்பா⁴ய அநாமிகாப்⁴யாம் நம: ।
ௐ ஹ்ரௌம் ராமதூ³தாய கநிஷ்டி²காப்⁴யாம் நம: ।
ௐ ஹ்ர: பஞ்சவக்த்ரஹநுமதே கரதலகரப்ரு’ஷ்டா²ப்⁴யாம் நம: ।
இதி கரந்யாஸ:॥
ௐ ஹ்ராம் அஞ்ஜநாஸுதாய ஹ்ரு’த³யாய நம: ।
ௐ ஹ்ரீம் ருத்³ரமூர்தயே ஶிரஸே ஸ்வாஹா ।
ௐ ஹ்ரூம் வாயுபுத்ராய ஶிகா²யை வஷட் ।
ௐ ஹ்ரைம் அக்³நிக³ர்பா⁴ய கவசாய ஹும் ।
ௐ ஹ்ரௌம் ராமதூ³தாய நேத்ரத்ரயாய வௌஷட் ।
ௐ ஹ்ர: பஞ்சவக்த்ரஹநுமதே அஸ்த்ராய ப²ட் ।
இதி ஹ்ரு’த³யாதி³ஷட³ங்க³ந்யாஸ: ।
ௐ பூ⁴ர்பு⁴வ:ஸ்வரோமிதி தி³க்³ப³ந்த: ⁴ ॥
அத² த்⁴யாநம் ।

த்⁴யாயேத்³பா³லதி³வாகரத்³யுதிநிப⁴ம் தே³வாரித³ர்பாபஹம்
தே³வேந்த்³ரப்ரமுகை:² ப்ரஶஸ்தயஶஸம் தே³தீ³ப்யமாநம் ரு’சா ॥
ஸுக்³ரீவாதி³ஸமஸ்தவாநரயுதம் ஸுவ்யக்ததத்த்வப்ரியம்
ஸம்ரக்தாருணலோசநம் பவநஜம் பீதாம்ப³ராலங்க்ரு’தம் ॥
இதி த்⁴யாநம் ॥

ௐ நமோ வாயுபுத்ராய பஞ்சவக்த்ராய தே நம: ।
நமோऽஸ்து தீ³ர்க⁴பா³லாய ராக்ஷஸாந்தகராய ச ॥ 1॥
வஜ்ரதே³ஹ நமஸ்துப்⁴யம் ஶதாநநமதா³பஹ ।
ஸீதாஸந்தோஷகரண நமோ ராக⁴வகிங்கர ॥ 2॥
ஸ்ரு’ஷ்டிப்ரவர்தக நமோ மஹாஸ்தி²த நமோ நம: ।
கலாகாஷ்ட²ஸ்வரூபாய மாஸஸம்வத்ஸராத்மக ॥ 3॥
நமஸ்தே ப்³ரஹ்மரூபாய ஶிவரூபாய தே நம: ।
நமோ விஷ்ணுஸ்வரூபாய ஸூர்யரூபாய தே நம:॥ 4॥
நமோ வஹ்நிஸ்வரூபாய நமோ க³க³நசாரிணே ।
ஸர்வரம்பா⁴வநசர அஶோகவநநாஶக ॥ 5॥
நமோ கைலாஸநிலய மலயாசல ஸம்ஶ்ரய ।
நமோ ராவணநாஶாய இந்த்³ரஜித்³வத⁴காரிணே ॥ 6॥
மஹாதே³வாத்மக நமோ நமோ வாயுதநூத்³ப⁴வ ।
நம:ஸுக்³ரீவஸசிவ ஸீதாஸந்தோஷகாரண ॥ 7॥
ஸமுத்³ரோல்லங்க⁴ந நமோ ஸௌமித்ரே: ப்ராணதா³யக ।
மஹாவீர நமஸ்துப்⁴யம் தீ³ர்க⁴பா³ஹோ நமோநம:॥ 8॥
தீ³ர்க⁴பா³ல நமஸ்துப்⁴யம் வஜ்ரதே³ஹ நமோ நம: ।
சா²யாக்³ரஹஹர நமோ வரஸௌம்யமுகே²க்ஷண ॥ 9॥
ஸர்வதே³வஸுஸம்ஸேவ்ய முநிஸங்க⁴நமஸ்க்ரு’த ।
அர்ஜுநத்⁴வஜஸம்வாஸ க்ரு’ஷ்ணார்ஜுநஸுபூஜித ॥ 10॥
த⁴ர்மார்த²காமமோக்ஷாக்²ய புருஷார்த²ப்ரவர்தக ।
ப்³ரஹ்மாஸ்த்ரப³ந்த்³ய ப⁴க³வந் ஆஹதாஸுரநாயக ॥ 11॥

ப⁴க்தகல்பமஹாபு⁴ஜ பூ⁴தபே³தாலநாஶக ।
து³ஷ்டக்³ரஹஹராநந்த வாஸுதே³வ நமோऽஸ்துதே ॥ 12॥
ஶ்ரீராமகார்யே சதுர பார்வதீக³ர்ப⁴ஸம்ப⁴வ ।
நம: பம்பாவநசர ரு’ஷ்யமூகக்ரு’தாலய ॥ 13॥
தா⁴ந்யமாலீஶாபஹர காலநேமிநிப³ர்ஹண ।
ஸுவர்சலாப்ராணநாத² ராமசந்த்³ரபராயண ॥ 14॥
நமோ வர்க³ஸ்வரூபாய வர்ணநீயகு³ணோத³ய ।
வரிஷ்டா²ய நமஸ்துப்⁴யம் வேத³ரூப நமோ நம: ।
நமஸ்துப்⁴யம் நமஸ்துப்⁴யம் பூ⁴யோ பூ⁴யோ நமாம்யஹம் ॥ 15॥
இதி தே கதி²தம் தே³வி ஹ்ரு’த³யம் ஶ்ரீஹநூமத: ।
ஸர்வஸம்பத்கரம் புண்யம் ஸர்வஸௌக்²யவிவர்த⁴நம் ॥ 16॥
து³ஷ்டபூ⁴தக்³ரஹஹரம் க்ஷயாபஸ்மாரநாஶநம் ॥ 17॥
யஸ்த்வாத்மநியமோ ப⁴க்த்யா வாயுஸூநோ:ஸுமங்க³ளம் ।
ஹ்ரு’த³யம் பட²தே நித்யம் ஸ ப்³ரஹ்மஸத்³ரு’ஶோ ப⁴வேத் ॥ 18॥
அஜப்தம் ஹ்ரு’த³யம் ய இமம் மந்த்ரம் ஜபதி மாநவ: ।
ஸ து:³க²ம் ஶீக்⁴ரமாப்நோதி மந்த்ரஸித்³தி⁴ர்ந ஜாயதே ॥ 19॥
ஸத்யம் ஸத்யம் புந:ஸத்யம் மந்த்ரஸித்³தி⁴கரம் பரம் ।
இத்த²ம் ச கதி²தம் பூர்வம் ஸாம்பே³ந ஸ்வப்ரியாம் ப்ரதி ॥ 20॥
மஹர்ஷேர்கௌ³தமாத்பூர்வம் மயா ப்ராப்தமித³ம் முநே ।
தந்மயா ப்ரஹிதம் ஸர்வம் ஶிஷ்யவாத்ஸல்யகாரணாத் ॥ 21॥
இதி ஶ்ரீபராஶரஸம்ஹிதாந்தர்க³தே ஶ்ரீபராஶரமைத்ரேயஸம்வாதே³
ஶ்ரீபஞ்சமுக²ஹநுமத் ஹ்ரு’த³யஸ்தோத்ரம் ஸம்பூர்ணம் ॥
(ஶ்ரீபஞ்சவக்த்ரஹநுமத் ஹ்ரு’த³யஸ்தோத்ரம்)

